
S Ա՛Ն Թ է Ե

(Շար. տե՛ս <<Բազմ.>>,

Դժոխքի անդունդներուն մէջ
Անժխտելի է՝ թէ ո՛չ մէկ քերթող, հինկամ նոր, ունեցած չէ՛ այն կրակոտ, զօ-րեղ ստեղծագործող միտքը կամ երեւաւկայութիւնը, ինչ որ ցոյց կու տայ Տան_թէ իր քերթուածին մէջ, ուր իւրաքան-չիւր նիւթին համեմատ՝ որոշ աստիճան-ներ կամ խառնուրդներ կը դնէ գոյներու,

որոշ ցայտումներ, եռումներ:
- Դժոխքի նկարագրին մէջ՝ յուզուած,

գրգռուած բան մունի. ոճը՝ ուժգին եւբուռն է. մարդ անձկութեամբ է որ կըհետեւի քերթողին, մղձաւանջի մը ծան_
րութեան տակ ճնշուած: Մերթ խոնջ կըզգանք մեզ՝ խորապէս կրելէն, զզուած ու
քստմնած՝ մեր առջեւէն անցնող ահռելիիրերէն, գրեթէ հեղձամահ՝ այն խաւար-
չուտ եւ նողկալի օդէն, յափրացած՝ մեղ-քին ժանտահոտութիւններէն: Դառն,

խիստ, զայրացկոտ քերթութիւն մէ, որմերթ զարհուրանքի սարսուռ մը կու
տայ, մերթ արցունքով կը լեցնէ մեր
աչքերը, եւ միշտ տուայտանքի ու տա-
ռապանքի մէջ կը պահէ մեզ՝ իբր անդար-
մանելի աղէտի մը առջեւ: Ընթերցողինմիտքը կը մթագնի, կ՝այլայլի, ապիրաւտութեան, տառապանքի ու ցաւերու այնստնգային խուճապին ներքեւ, կը կոր-սընցնէ ամէնօրեայ կեանքին զգացումը :

Մտնե՛նք արդ Տանթէի եւ Վիրգիլիոսիհետ՝ դժոխքին գաւիթը , ուր կը կարդանք
տարտարոսի դրան վերտառութիւնը.

Աղէտաւոր քաղաքն՝ ինծմէ կերթցուի,
Յաւերժական ցաւերն՝ ինծմէ կերթցուի,
Դատապարտուած հոգւոց՝ ինծմէ կերթցուի:

Ի Գ Ո Ր Ծ

Արդարութիւնը դրդեց վեհ Արարիչս,
Զիս ըստեղծեց աստուածեղէն զօրութիւնն,
Իմաստութիւնը վսեմ՝ սէրն առաջին:

Ինէ առաջ ըստեղծուեցան լոկ յաւերժ
Արարածներն, եւ կը մընամ ես յաւէտ.Դուք մըտնողներ, մէկդի թողէք ամէն յոյս:

Այս մթին եւ տխուր խօսքերը կ՝այլայսլեն Տանթէն, որ՝ քաջալերուած Վիրդի
լիոսէն՝ ներս կը մտնէ դժոխքին դռնէն.
եւ. ահա կը լսէ հառաչներու, ողբերու,
ճիչերու խառնաձայն աղմուկ մը, քրս-տրմնելի գոռում-գոչումներ, մռունչներ,
կատաղութեան սուր շեշտեր, որոնք կը
թնդացնէին տարտարոսին որմերը: Այդ
եղկելի հոգիները՝ վատերն էին, անգործ-
ները, խոշոր գոռեխներէ ու պիծակներէ
խայթուած անդադար, որոնց արիւնը
խառնուելով արցունքին՝ վար կը հոսէր
եւ կը ծծուէր զազրատեսիլ որդերէ:

Քայլ մը անդին՝ կը բացուի Ախերու
նեան խորափիտ անդունդը, ինը համակե-
դրոն պարունակներու բաժնուած, ձագաւ
րաձեւ, երթալով կը նեղնայ ու կը սեղ-մ ուի մինչեւ յատակը ուր սառնարանիմը մէջէն դուրս ցցուած՝ կ՝իշխէ սոսկա-

վիթխար Սադայէլը, կէս մարմնով սուղուած սառերուն մէջ: Ախերոն՝ ցաւերուն
գետը՝ կը բաժնէ ղիրենք դժոխքէն, եւ
հոն կը սպասեն հաղարաւոր մեղաւոր հու
զիներ, որ գայ Քարոնթէ՝ դժոխքի ծե-
րունի դժնէ նաւավարը՝ զիրենք միւս
տփն անցընելու: Այս պահուն՝ սոսկալի
որոտում ու փայլակ մը կահաբեկէ Տան-
թէն, որ զարհուրած՝ կիսամեռ գետին
կ՝իյնայ:

Դժոխքի ինը պարունակները

Առաջին պարունակին մէջ է լիմպոսը,

ուր կան անմեղ տղաներ՝ որոնք չեն մկըր-

տուած, հեթանոսութեան բոլոր մեծաւ
մեծ մարդիկը, քերթողներ, փիլիսոփա-

ներ, դիւցազներ, այր մարդիկ ու կիներ

որոնք բնական լոյսով արդարացեր են:
Հոն է Վիրդիլիոսի բնակարանը, եւ ցոյց
կու տայ չորս պատկառելի ծերունիներ,

ամէնքն ալ դափնեպսակ. Հոմերոս, Որա-

տիոս, Ովիդիոս, Լուկանոս հինգերորդն

է ինքը Վիրգիլիոս, եւ Տանթէ կ ընդուն-

ուի անոնց խումբին մէջ՝ իբր վեցերորդ:
Ասոնք ուրիշ պատիժ չունին, բայց մի-
այն <<ապրիլ փափաքով՝ առանց յոյւ
սի>>:

Երկրորդ պարունակին դրան առջեւ կե-

ցած է Մինովս, խոժոռ աչքերով, ակռա-

ները կրճտելով. անիկա մեղաւորներուն

դատաւորն է, եւ յետ դատելու՝ կ՝իջեցնէ

զանոնք պոչովը իրենց պատշաճ տեղերը:

Հոն են վաւաշոտ մարմնապաշտ հեշտա-

սէրները, որոնց մէջ կերեւին Շամիրամ,

Կղէոսլատրա, Հեղինէ, Թրիսթան, Ֆրան-

չեսքա տա Ռիմինի, որոնք - ողորմուկ

ձայներով կը ճչեն, կը կառաչեն, կը

կափկափեն , կը հայհոյեն Աստուծոյ

րութիւնը. դժոխային բքայոյզ մրրիկ մը

անդուլ կը քշէ, կը պտուտքէ մոլեգնու-

թեամբ այդ հոգիները:

Երրորդ պարունակին առջեւ կեցեր դա-
րանած էր Կերբերոս այլանդակ գազա-
նը, երեք բերնով, կարմիր աչքերով,

ճարպոտ մօրուքով, ձեռքերը խոշոր եւ

սուր եղունգներով, որոնցմով կը քերթէ
ու կը ճանկոտէ հոգիները: Երբ տեսաւ

Վիրգիլ եւ Տանթէ, բացաւ ու ցոյց տը-

ւաւ բերանները եւ ժանիքները. բոլոր
մ արմինը կը շարժէր, կերերար: Վիրգիլ
առաջ անցաւ, գետնէն ափ մը հող առաւ

եւ որկորներուն մէջ նետեց - ասոր վրայ

հանդարտեցաւ գազանը, եւ կրցան ներս

մտնել երկու քերթողները: Աս՝ որկրա-
մոլներուն կայանն է, որոնք գիշեր ցերեկ
անդադար կարծր անձրեւէ եւ կարկուտէ

կE ծեծուին, այնպէս որ բոլոր մարմին-

նին կապուտցած եւ վիրալից են այն հար-
ուածներէն:

Այդ պարունակին չորս կողմը շրջան մը
ընելով, կ՝իջնեն չորրորդ պարունակը,

ուր դարաներ կեցեր է Պղուտոն, խռպոտ
խղուըրտիւնով, այլանդակ, անիմաստ I
բառեր արտաբերելով: Վիրգիլ կը սաստէ

անոր կը մտնեն եւ կը տեսնեն խումբ մը
հոգիներ, որոնք լռիկ մնջիկ աներեւա-

կայելի ճիգերով անընդհատ կը տանին ու

կը բերեն, կը գլորեն ու վեր կը հանեն

կուրծքով ահագին բեռներ, ժայռեր. ա=

սոնք են ագահներն ու շռայլները:
Ատկէ ուզելով անցնիլ հանդիպակաց ա-

փը, թխորակ ջուրի մը ալիքներուն հետ
վար կը սողան՝ սարսափելի ճամբէ մը,
կը գտնեն հոն Ստիքս ճախճախուտը, ու
րուն գարշահոտ տիղմին մէջ սուզուած են
բարկացոտները. անոնք իրարու հետ կը
կռուին՝ ցեխոտ ալիքներուն մէջ, զիրար
ծեծելով՝ կռուփներով եւ աքացիներով:

Ասկէ անցնելու համար՝ բուն իսկ Պը-
ղուտոնի դժոխաքաղաքը, Վիրգիլ նշան

կ ընէ նաւավարին՝ որ գայ զիրենք ան-

ցընելու միւս ափը, ուր կարծես կայրի
ու կը հրդեհի բոլոր քաղաքը. անոր բու
ցերը դուրս կը ժայթքին, կը ծառանան

դէպի վեր, կարծես Սոդոմ Գոմոր ըլլար:
Գարշահոտ ճախճախուտը կը պատէ Պղու
տոնի քաղաքը: Հրաշէկ բարձր բուրգի մը
կատարը՝ երեք արիւնախանձ կատաղի-

ները դժոխքին, կանացի կերպարանքով,

կանաչ հիդրաներով և օձերով պատուած
մազերու տեղ՝ եղջերիկներ, փոքր օձեր

կը պրկէին անոնց քունքերը: Իւրաքան-

չիւրը կը ցտէր կուրծքը եղունգներով, կը
ծեծէր ինքզինքը բռունցքով, սոսկալի

ճիչերով: Վիրգիլ կը մօտենայ Պղուտոնի

քաղաքին դռնապան դեւերուն, որ թոյլ
տան իրենց ներս մտնելու: Անոնք կը մու

լեզնին, կը սպառնան եւ թոյլ չեն տար՝

որ մտնեն: Երբ Վիրգիլիոս եւ Տանթէ
կուղեն ետ դառնալ, յանկարծ ահագին

ձայն մը կը հնչէ փրփրած ջուրին երեսը,
ուսկից սոսկումով կը փախչին ու կան-
հետանան սեւ հոգիները: Հրեշտակ մըն է
լուսաւոք՝ որ կու գայ, կը մօտենայ քա-

ղաքին դրան, ոսկի գաւազանիկով կը րա-խէ, կը բացուի ինքնիրեն դուռը, ու կըշ-
տամբելով դեւերը՝ կը մեկնի: Վիրդիլ եւՏանթէ կը մտնեն - կը տեսնեն հոն կրակիփոսեր՝ շիրիմներ, որոնց մէջ հոգիներըկ՝այրին, կ՝ողբան, կ՝ոռնան: Հերետիկու
սապետներն են եւ իրենց հետեւողները:

Եօթներորդ պարունակին մէջ կը մըտ-նեն, ուր կը տանջուին մարդասպանները,
բռնաւորները: Հոս այնպիսի աւերակնե-
րու կոյտեր եւ Ժայռերու ճեղքուած-ներ կան, այնպիսի անդնդախոր գահավէժներ, կարծես տիեղերական դետնա-
դըղորդ սասանում մը սլատահած ըլլայ:Եւ իրօք կ՝իմանայ Վիրդիլ, որ այդ պա-տառուածքները եղեր են՝ երբ Քրիստոս

լիմպոս իջեր է՝ արդար հոգիները փրկեւլու: Հոն է Մինոտաւրոս մարդացուլը, որտեսնելով երկու քերթողները՝ կատաղաւ
բար ինքզինքը կը խածնէ: Հոն կը հոսիծովածաւալ Փլեդեթոն՝ արիւնի գետա_կը, որուն բոցեղէն ալիքներուն մէջ կ՝--ռան, կը խաշին մարդասպան բռնաւոր-

ները, որոնց մէջ կ՝երեւին Դիոնեսիոսբռնաւորը, Ատտիղաս, Էծծէլինոյ եւ
նոնք բոլոր՝ որոնք սպաննեցին ու կու
ղոպտեցին անմեղ մարդիկը: Այդ րոցա-վառ արիւնի գետին երկու ափերուն՝ կան
հաղարաւոր կենդաւրոսներ, որոնք զին-ուած սայրասուր նետերով՝ կը վաղեն
շուրջը, կը խոցեն այն հոգիները՝ որոնք
դուրս կ՝ուղեն ելլել այն րոցեղէն ճահիւճէն. աղիողորմ ճիչեր կը թնդացնեն այնխաւարին օդը: Այդ ճահիճին մօտ՝ ան-
տառ մը կը մտնեն երկու քերթողները,
անտառ մը՝ ուր ո՛րեւէ հետք կամ ուղիչկայ. ծառեր՝ սեւ ճիւղերով, ոստախիտ,
ծուռումուռ, փոխանակ ստտուղի՝ թու
նաւոր փուշեր ունին : Ծառերուն վրայ
բունած են երեք ճիւաղ Արպեայ քոյրեր,
լայնաթեւ, մարդադէմ, ճապռաւոր ոտ-
քերով, ահագին փորով՝ փետրալից, կըկռնչեն դարշելիօրէն: Անտառին մէջ կը
լսուին ճիչեր, հառաչներ, բայց ո՛չ ոքկայ: Տանթէ, հետաքրքիր, Վիրզիլի թե-
լադրութեան վրայ՝ ճիւղ մը կը փրցնէ -եւ ահա ճիւղը զայրաղին կը դոչէ. <<Ին-

չո՞ւ ղիս կը փրցնես>>: Տանթէ սարսա-
փով ետ կը քաշուի, մէկդի կը նետէ ճիւ-
ղը՝ ծառը կը կրկնէ. <<Մենք ալ քեզի պէս
մարդիկ էինք եւ կոճղ դարձանք>>, եւ այս
խօսքին հետ՝ դորշ արիւն եւ արցունք կը
թափէ: Եւ կը պատմէ ան՝ որ Փրեդերի
կոս կայսեր քարտուղարն էր՝ Պետրոս
տէլլէ Վինեէ անունով, եւ թէ անձնա-
սսլան եղեր է՝ վրան անիրաւ ղրպարտու-թիւն մ՝եղած ըլլալով - եւ թէ այդ բոլոր
ծառերը՝ անձնասպաններն են:

Եօթներորդ պարունակին մէջ կը տան-
ջուին՝ կրակէ տեղատարափ րոցերու
տակ, որոնք անդուլ կ՝այրեն՝ կը մրկեն

զիրենք, Աստուծոյ եւ բնութեան դէմ մե-
ղանչողները. ատոնց մէջ կը ճանչնայ
Տանթէ իր ուսուցիչը՝ Պրունեթթոյ. Լա-
թինի, որ ղղուանքով կը խօսի Ֆիրենցէի
եւ անոր բնակիչներուն դէմ. կը պատմէ
թէ կը տանջուի հոն ինքը, սոդոմականու=
թեան մեղքին համար, եւ իրեն հետ նոյն
տանջանքին դատասլարտուած են ուրիշ
դրադէտներ եւ եկեղեցականներ: Հա-
դիւ հեռացած այդ պարունակէն՝ կը տես-
նեն վարը Գերիոն կոչուած ճիւաղը, սը-
րածայր պոչով՝ որ կը ծակէ լեռ, կը
փշրէ սլարիսպ ու չէնք, կը պղծէ տիեղեր-
քը՝ արդար մարդու կերպարանքով, բայց

մարմինը՝ od կը վերջանայ. երկու մա-
ղոտ ճիրան ունի. կռնակը, կուրծքը, կու
ղերը՝ լի են նկարէն հանդոյցներով եւ
րոլորշի բիծերով. ամրողջ պոչը՝ պարա-
պին մէջ կը շարժէր, կ՝ոլրէր, վեր կը
դալարէր, ղինելով անոր ծայրը՝ կարիճի
պէս: Վարը մարդիկ, նստած խմրովին,
ձեռքերով կը պաշտսլանեն ղիրենք րոցե
րէն՝ որ կը տեղան երկինքէն. ամէն մէ...
կը՝ քսակ մ՝ունի վիղը՝ նշան իրենց ար՝
ծաթսիրութեան, իսկ քսակներուն մէջ
կան իւրաքանչիւրին ղինանշանները:

Վիրգիլ եւ Տանթէ կը հեծնեն Գերիոնի
շալակին վրայ՝ հրէչը պոչը շարժելով՝
օձաձուկի գալարումներով՝ ահագին հող
մով եւ աղմուկով, օդին եւ ջուրին մէջ
պտուտքելով, կ՝իջնէ այնտեղ՝ ուր ճիչեր
կը լսուին, ու կը դնէ զիրենք ժայռին ըս-
տորոտը:

Հ

1966

Ութերորդ պարունակին մէջ՝ կաւատ-
ներուն պատիժներն են, որոնք կը տան-

ջուին կղկղանքի փոսերու մէջ խորասուզ-
ուած՝ խարազանուելով դեւերէն: Այդ
խորափիտ վիհին պատերը բորբոսով
ծեփուած են, աչքերուն եւ ռնգունքին
սժժալի՞: Հոն՝ աղբակոյտին մէջ՝ կը
տեսնէ Տանթէ իրեն երկու ծանօթներ
Թոսքանայէն:

Նոյն պարունակին մէջ են նաեւ Սիմու

նականները, որոնք բոցի եւ կրակի փոսե--

րու մէջ գլխիվայր ցցուած են, միայն ոտ-

քերնին դուրս մնացած: Անոնցմէ մին՝
բարձրաստիճան եկեղեցական մը, երբ
լսեց որ Տանթէ դառն ու ծանր խօսքեր

կ՝ուղղէ իրեն եւ բոլոր սիմոնական կղեւ
րականներուն դէմ, զայրացած՝ սկսաւ

ուժդնօրէն ցնցել իր կրակ կտրած ներ-
բանները:

Նոյն պարունակին ուրիշ մէկ շրջանա-

կին մէջ, կը նկարագրէ ահագին լիճ մը՝
եռացած կպրաձիւթի, որ պղսլջակելով՝

թանձր եւ դարշելի հոտ մը կը սփռէ:
Տանթէ կը նմանցնէ զայն Վենետիկի նա
ւարանին, ուր կ՝եռայ, կ՝ըսէ, կպչուն
կպրաձիւթը, մէկը՝ ցռուկէն կը զարնէ,

միւսը՝ խելքէն, մին՝ թի կը շինէ, ուրիշ

մը՝ չուան կը դարձնէ. այսպէս ալ հոս՝

դեւերը, մէկը եռացած կպրաձիւթի լիճին

մէջ կը նետէ խաբերաները, ուրիշ մը՝
ժանիքով տակը կը հրէ, երրորդ մը կը
հարուածէ ժանիքով՝ երբ մէկը դուրս կը
հանէ դլուխը կամ ձեռքը: Եղկելիներ.
եթէ վայրկեան մ՝իսկ մէկը դուրս հանէ

կռնակը կամ քիթը կամ աչքերը՝ քիչ մը
զովանալու համար, ահա դեւերը սուր

երկժանին կը խոթեն անոնց աչքին՝ քթին
կամ միսին մէջ, վեր կը հանեն ղիրենք օւ

դին մէջ, եւ յետոյ ուժգնօրէն փոսին մէջ
կը նետեն: Այն ատեն ահաւոր կռուըտուք

մը, դղուըտուք մը դեւերուն եւ մեղաւոր-
ներուն միջեւ, ժանիքով, եղունգներով,
տկռաներով, կը ըզքտեն ղիրար, կը խա-
ծատեն. ասոնք բոլոր խաբերաներ ու զեղ-
ծարարներ են:

Դեւերը կը յարձակին Վիրդիլիոսի ու

Տանթէի վրայ. այն ատեն Վիրգիլիոս
գրկելով Տանթէն՝ պաշտպանելու համար
անոնց յարձակումէն, ղառ ի վայր թում-
թէ մը կը սահին ու կը սողան, եւ հասնե-
լով հովիտի մը խորը, կը տեսնեն հոն
խումբ մը մարդերու՝ որոնք կապարէ
թանձր վերարկուներ հագած՝ արտաւ
քուստ թէեւ ոսկեփայլ, խոնջ արտա-
սուալիր, դանդաղօրէն կը քալեն, կ՝եր-

թան. ասոնք՝ կեղծաւորներն են: Քիչ մը
անդին՝ կը հանդիպին մարդու մը, որ եւ
րեք ցիցերով խաչուած է գետինը, որուն
վրայէն կոխելով կ՝անցնին դեւեր եւ մե-
ղաւորներ. <<Ատիկա Կայիափան է>>, կ՝--
սէ կեղծաւորներուն շարքէն մէկը, <<եւ
վարը փոսին մէջ կը տանջուի՝ անոր Ան-
նա աները>>:

Մերթ ժայռերու և ճեղքուածներու վը-
րայէն մագլցելով, մերթ սողալով կամ
սահելով դէպի վար, կը հասնին խոշոր

փոսի մը մօտ, ուր ահռելի, զաղրելի տե-
սարան մը կը բացուի առջեւնին. շեղջաւ
կոյտ մը՝ բազմակերպեան , խայտաբղէտ
օձերու, որոնց մէջէն կը վազէին մերկ
ստուերներ՝ ձեռքերնին իրենց ետեւ կապ-
ուած օձերով, որոնք իրենց. խայթոցները
անոնց կռնակը կը մխէին եւ պոչով կու
լորուէին, կը պրկէին զանոնք: Այդ պա-
հուն, ահռելիօրէն կատաղի od մը կը I
նետուի մէկուն վրայ, կը խայթէ վիզը,
որուն իսկոյն այրիլ, աճիւն դառնալ
եւ վար իյնալը մէկ կ՝ըլլայ: Օձերէն այս-
պէս տանջուողները՝ գողերն են, մանաւ
ւանդ սըրաղան իրերու դողերը, որոնցմէ
է Փիսթոյացի Վաննի Ֆանուչչի անունով
մէկը, որ ճանչնալով Տանթէն, կը խոս-
տովանի թէ այն պատիժին դատապար-
տուած է՝ Փիսթոյայի եկեղեցիին չքնաղ
սպասները գողցած եւ ծախած ըլլալուն
համար, եւ կը սկսի հայհոյել զԱստուած.
որուն ի. պատիժ, վիթխարի մը կը
յարձակի՝ կը փաթթուի անոր վիզին, I
ուրիշ մը անոր թեւերը կը կապէ, եւ այս-
պէս կ՝իյնայ՝ մոխիր կը դառնայ: Վիր-
դիլ եւ Տանթէ ետ կը դառնան, կը տես-
նեն կենտաւրոս մը՝ լի մոլուցքով, բոլոր
մարմ:-ը եւ ձեռքերը օձերով փաթթը-

Լած, ծոծրակին տակ՝ բաց թեւերով վի-
շապ մը որու բերնէն հուր կը ժայթքէր.
Կակոսն էր՝ որ Հռոմի Աւենտին լերանժայռերուն ներքեւ արեան լիճեր ձեւաւ
ցուցեր էր:

Անցնելով ղանաղան փոսերէ, որոնց մէջկը կրէին, կը տառապէին մեղաւորները
այնպիսի տանջանքներով՝ ղորս Տանթէի
երեւակայութիւնը միայն կարող էր ըս-տեղծել, կը հասնին ուրիշ խոր փոս մը,
որ այնպիսի զաղիր տեսարան մը կը ներ-
կայացնէր, որուն աղօտ գաղափար մը
պիտի չկրնան տալ՝ եթէ աշխարհիս պատերազմներուն բոլոր խոց, վիրաւոր,
անդամատեալ պատառոտուն մարմիններըմէկտեղ բերուէին: Հոն՝ մէկը գլուխէնմինչեւ ոտքը՝ երկուքի ճեղքուած է, միւ-սին սրունքներուն մէջ կախուած են ա-ղիքները, ուրիշի մը կուրծքը պատռտած՝

կ՝երեւան սիրտը, լեարդը. ուրիշ մը ինք-
զինքը կը բղքտէ սուրի հարուածներով.
մէկուն դէմքը ճեղքուած է ծնօտէն մին-չեւ դանկը. ասոնց մէջ են բոլոր անոնք,
ինչպէս Փիեր Մետիչի, որոնք դըժ-
տութեան սերմնացաններ եղած են եւ
քաղաքական պառակտումներ առաջ բեւ
րած:-- Այդ դատապարտուածներուն մէջ
կը տեսնէ Տանթէ իրան մը՝ որ առանց
գլուխի կը քալէր, մազերէն վեր բռնած՝
ցոյց կու տար իր կտրուած գլուխը: Այդ
անձը՝ Պորնիոցի Պերթրամն էր, այդ պա-
տիժին դատապարտուած՝ զինած ու դըր-
դռած ըլլալով իշխանի մը որդին հօրըդէմ:

Արդէն դժոխքին վերջին պարունակին
մէջն ենք, եւ ամէնէն խոր փոսերէն մէկը,
ուր ճիչեր եւ ողբեր կը լսուին, գարշահու
տութիւն մը կը տարածուի՝ ինչպէս նե-
խած ու փտած անդամներէ: Հոս կը պատ-
ժուին նենգաւորները, խարդախները, ու
րոնցմէ ոմանք փորերնուն վրայ պառ-կած՝ գամուած են, ուրիշներ՝ յափսի-
թերս կը սողան, կան՝ որ եղունգներով
կը ցտեն ինքզինքնին, եւ վար կը թափեն
մարմնին միսերը, կեղեւները. կան ալ՝
որ կատաղօրէն կը վազեն՝ խածնելով ի--

րենց առջեւ ելլողները, կամ ջրգողուած՝

սաստիկ ծարաւով կը տանջուին, կամ այ-
րող տենդով կը տառապին. ասոնք են դը-
րամանենգերը:

Եւ ահա՛, ահեղագոչ փողի մը ձայնը կը
լսուի՝ որուն քով ո՜ւր կը մնան որոտում-
ներուն դոռում դոչումները: Տանթէ աչ-
քերը այն կողմ կը դարձնէ եւ կը թուի
տեսնել բարձրաբերձ բուրգեր: Հսկաներ
են անոնք, կըըէ Վիրդիլիոս, որ պոր-
տերնէն վար՝ ջրհորի մէջ սուզուած են:
Առաջին հսկան է՝ Նեբրովթ, թագաւ
զարդ, խոշոր շեփոր մը վիզը անցուցած,
անհասկնալի, այլանդակ՝ խժ ալուր
բառեր կ՝արտաբերէ, ինքն ըլլալով պատ-
ճառ լեղուներու խառնակութեան. <<Ռա՛-
ֆէլ մայ ամէ՛ք իզա՛պի ա՛լմի>> (մեկնիչ-
ներէ ոմանք՝ արաբերէն կը համարին այս
բառերը, իբր թէ ըսել ուզէր. <<Բարձրա-
ցո՛ւր իմ փառքս անդունդին մէջ, ինչպէս
պայծառացաւ աշխարհի վրայ>>): Անոր
քով կեցած է ուրիշ մը, աւելի վիթխարի
ու վայրագ, ձախ ձեռքը կապուած կուրծ--

քին վրայ, աջը՝ կապուած ետեւը, եր-
կաթ շղթայով. Փիալդէս է ան՝ մէկը
րամազդի դէմ կո ուող տիտաններէն, ու
րոնք շանթահարուած ինկան տարտարու
սին մէջ: Երրորդը՝ Անդէոսն է, որ Հեւ
րակլէսի հետ կռուելով՝ սպաննուեցաւ
անկէ: Փիարդէս ինքզինքը ցնցած ատեն
ուժգնօրէն՝ Տանթէ սարսուռով եւ սար-
սափով լեցուեցաւ, եւ անպատճառ <<վա-

խէս պիտի մեռնէի, կ ըսէ, եթէ տեսած
չըլլայի իր շղթաները>>:

Վիրգիլ եւ Տանթէ՝ Անդէոսի ափին մէջ
կը կենան՝ չոր մեղմով կ՝իջեցնէ զիրենք
դժոխքին յատակը, ուր կան ու կը տան-
ջուին երեք խումբ մատնիչներ . ա. Որոնք

իրենց եղբայրները կամ ազգականները
մատներ կամ սպաններ են, որուն համար
Կայէնեան կ ըսուին. բ. Որոնք իրենց
հայրենիքը մատներ են, Անտենորեան
կ ըսուին. եւ գ. Որոնք իրենց տէրերը
կամ բարերարները մատներ են. Յուդայ-
եան կ՝ըսուին: Հոս, պարունակին յատաւ
կը կազմ ուած է ամենակարծը սառոյցով,
ճախճախուտ Կոկիտոնէն ձեւացած՝ որ
կը հակի դէպի կեդրոնը: Այս շրջանակին

մէջ մտած ատեն՝ Տանթէ ձայն մը կը լսէ.
<<Զգուշութեամբ անցի՛ր, չըլլայ թէ ներ-
բաններովդ կոխկռտես թշուառ եղբայր-
ներուդ գլուխները>>: Կը քալէ սառնապատ

լիճի մը վրայէն, որ ապակի կը թուէր
ըլլալ՝ քան թէ ջուր: Սառին մէջ սուզ-
ուած հոգիները՝ ակռանին կը կրճտէին,

բերաննին՝ փակուած ցուրտէն, աչքեր-
նին՝ պաղած կամ քարացած, արցունք
նին՝ - սառ կտրած: Հազարաւոր դէմքեր՝
կապուտցած, սառէն դուրս մնացած են:
Տանթէ դիպուածով ոտքը գլուխի մը կը
զարնէ. <<Ինչո՞ւ վրաս կը կոխես՝ ինչո՞ւ
կը տանջես զիս>>, կը պոռայ մէկը: Տան-
թէ այս լսելով՝ գլուխին մազերէն կը
բռնէ եւ կը հարցնէ անունը. <<Եթէ բոլոր
մազերս ալ փետես չեմ ըսեր անունս>>,

կը պատասխանէ: Ուրիշ դատապարտեալ

մը լսելով անոր ողբը եւ խօսքերը, <<Պո՛ք-

քա, ի՞նչ ունիս, որ այսպէս կը հաջես>>,

կ՝ըսէ. եւ ասկէ կ՝իմանայ Տանթէ նա-

խորդին անունը եւ պատմութիւնը:
Քիչ մ՝անդին, կը տեսնէ Տանթէ՝ որ

ծակի մը մէջ մէկը վայրագօրէն ակռա-
ներով խածեր է ուրիշի մը գլուխը. կը
մօտենայ Տանթէ՝ հարցնելու պատճառը:

Այն ատեն, բերանը սրբելով՝ այն գլու-
խին մազերով, որուն ծոծրակն արդէն

կրծած էր, կ՝ըսէ. <<Պէտք է գիտնաս՝ որ
եղայ կոմսն Ուկոլին, եւ աս արհի եպիս-

կոպոսը Հռուգեր>>:
Կը պատմէ թէ ի՛նչպէս Փիզացիները՝

կասկածելով թէ ինք հայրենիքին մատնիչ
եղած ըլլայ, բանտած են զինքը Կուա-

լանտներու աշտարակին խորը, իր երկու
դեռատի որդիներով եւ թոռնիկներով, եւ
անօթութենէ մեռցուցեր են զանոնք: Քեր-

թուածին ամէնէն աւելի գողտը եւ սըր-
տաշարժ դրուագներէն մէկն է ասիկա:

Արդէն դժոխքին ամէնէն ստորին յա-
տակն ենք, խորը, ուր մատնիչները
մարմնով ընկղմած են սառնարանին մէջ:
Ճիշտ կեդրոնը բռնած է Սադայէլը՝ սոս-
կալի հրէշը, կուրծքին կէսէն՝ սառոյցնե-
րէն դուրս, այնքան խոշոր՝ վիթխարի,
որ բոլոր հսկաները անոր քով գաճաճներ
են: Գլուխին վրայ երեք երես ունի. մէկը
առջեւը՝ արիւնագոյն, միւս երկուքը ու-
սերուն միջին կէտէն բարձրանալով՝ գա-
գաթին վրայ իրարու կը կցուէին, աջը՝
դեղին ճերմակ գոյնով, ձախը՝ սեւա_
դոյն: Ամէն երեսին տակէն կ՝ելլէին եր-
կու թեւեր, որոնց երագ շարժումէն եւ
հանած հովէն՝ կը սառէր Կոկիտոնը: Վեց
աչքերով կու լար, երեք ծնօտներէն ար-
ցունք կը հոսէր՝ արիւնոտ լորձունքի
հետ: Երեք բերաններով՝ երեք մեղաւոր-
ներ խածած: կը կրծէր, կը յօշոտէր աւ
նոնց մարմինները: Հոն է Յուդա մատնի-

չը, գլուխը եւ մարմինը Սադայէլի ակ-
ռաներուն տակ, ոտքերը դուրս ցցուած,
միւս երկու բերաններով բռնած՝ կը փշրէ
Բրուտոսն ու Կասսիոսը, Յուլիոս Կեսա-

րի երկու մատնիչ դաւադիրները, որոնք
կը գալարուին տանջանքներու մէջ:

Այս տեսարանէն ետք, Տանթէ՝ Վիր--
զիլիոսի վիզը պլլուած, եւ Վիրգիլիոս
Սադայէլի մազոտ կողերուն փաթթուած,
իբր սանդուղով մը կ՝անցնին երկրիս կեւ
դրոնէն դէպի միւս կիսագունդը, ուր կայ
Քաւարանին լեռը:

(Շար: 2)

Հ. ՅՈՎՀ. ԹՈՐՈՍԵԱՆ

© National Library of Armenia


